ҲУКМ
Ўзбекистон Республикаси номидан
2019 йил декабрь ойининг 17 куни, жиноят ишлари бўйича Нарпай туман судининг очиқ суд мажлиси, ўзининг биносида бўлиб, 

Раислик қилувчи туман судининг раиси И.Карабаев,
Судья ёрдамчиси Д.Жуманазаровнинг котиблигида, томонлардан туман прокурори К.Жавданов, ҳимоячи С.Донияров, фуқаровий даъвогар Ш.Ибрагимов ва судланувчи К.Хатамовнинг иштирокида,

Ўзбекистон Республикаси ЖК нинг 167-моддаси 3-қисми «а» банди билан судланувчи Хатамов Камолиддин Абдихакимовичга оид 1-1409-1901/28-сонли жиноят ишини кўриб,
Хатамов Камолиддин Абдихакимович (Xatamov Kamoliddin Abdixakimovich), 1989 йил 22 декабрь куни, Самарқанд вилояти, Нарпай туманида туғилган, миллати ўзбек, Ўзбекистон Республикаси фуқароси, партия аъзоси ёки депутат эмас, ҳарбий хизматга мажбур, маълумоти ўрта-махсус, оилали, 2 нафар фарзанди бор, муқаддам судланмаган, Нарпай туман “Зирабулоқ пахта тозалаш” АЖ га қарашли “Оқ-олтин” пахта қабул қилиш маскани 2-зона товаршуноси лавозимида ишлаган, ҳозирда ишсиз, Нарпай тумани, Ипак-йўли маҳалла фуқаролар йиғинида истиқомат қилади, муносиб ҳулқ атворда бўлиш тўғрисида тилхат эҳтиёт чораси қўлланилган, айблов хулосаси нусхасини олган, соғлом.
Суд, судда судланувчи, фуқаровий даъвогар ва гувоҳларнинг кўргазмаларини эшитиб, томонларнинг музокара, судланувчининг музокара ва охирги сўзларини тинглаб, иш ҳужжатларини тафтиш қилиб, уларни атрофлича муҳокама қилиб, қуйидагиларни;

АНИҚЛАНДИ:

Судланувчи Хатамов Камолиддин Абдихакимович 2018 йил                 20 сентябрь кунидан 2019 йил 30 апрель кунига қадар тумандаги “Зирабулоқ пахта тозалаш” АЖга қарашли “Оқ олтин” пахта қабул қилиш маскани 2-зона товаршуноси лавозимида ишлаб келиб, эгаллаб турган лавозимига кўра, давлат иштирокидаги ташкилот моддий жавобгар шахси ҳисобланиб, 2018 йил пахта ҳосилидан 4751,4 тонна пахта хом ашёсини ўзининг жавобгарлигига қабул қилиб олиб, мулкий манфаат кўриш мақсадида, 2018 йил пахта ҳосилини қайта ишлашдан олинган ўзининг жавобгарлигида бўлган 42,3 тонна 45419,3 минг сўмлик пахта толаси ҳамда 115010,8 минг сўмлик 219,4 тонна пахта техник чигитини жами қиймати 160430,1 минг сўмлик пахта толаси ва техник чигитини жамият ҳудудидан гўёки тозалаш ва қайта ишлаш мақсадида олиб кетиб, ушбу пахта толаси ва пахта техник чигитини терговда шахсини аниқлаш имкони бўлмаган шахсларга сотиб юбориб, жамиятга тегишли бўлган жами 160430,1 минг сўмлик мол-мулкларини ўзлаштириш йўли билан талон-торож қилган. 

Судланувчи Хатамов Камолиддин Абдихакимович суд мажлисида берган кўргазмасида, айбига тўлиқ иқрор ва қилмишидан чин кўнгилдан пушаймонлик билдириб, ҳақиқатдан ҳам 2018 йил 20 сентябрь кунидан 2019 йил 30 апрель кунига қадар “Зирабулоқ пахта тозалаш” АЖга қарашли “Оқ олтин” пахта қабул қилиш маскани 2-зона товаршуноси вазифасида ишлаганлигини, 2018 йил ҳосили бўйича Нарпай туманидаги фермер хўжаликларидан 47541,1 тонна вазндаги 16.068.178 минг сўмлик пахта хом ашёсини транспорт юк хатига асосан тарозидан тўғри тортиб тегишли шаклдаги пахта таҳлили натижалари ҳақидаги маълумотномалар, 5-ХЛ шаклидаги транспорт воситаларини чиқимига рухсатнома (пропуск) ларни, 17-ПК шаклидаги пахта хариди қабули учун қабул варақалари ва 1-ХЛ шаклидаги тайёрлов масканларида пахта ҳаракатларини ҳисобга олиш дафтарларини тўғри расмийлаштириб, ўз зиммасига қабул қилиб олганлигини, қабул қилинган пахта хом ашёси навлар кесимида 47541,1 тонна пахта хом ашёси яъни 47,3 тонна 45.122.000 сўмлик пахта ва 219,4 тонна 115.010,780 минг сўмлик техник чигит тўлиқ корхонага кирим қилинганлигини, тафтиш давомида, қайта ишлашда жами 47,3 тонна 45.122 минг сўмлик пахта хом ашёси камомади ҳамда саноқ ўтказилганида техник чигитдан 219,4 тонна 115.010,780 минг сўмлик техник чигит камомади келиб чиққанлиги, камомаднинг келиб чиқишига Иштихон пахта заводида чигит сақлашга шароит бўлмаганлиги сабабли бир ҳафта ёмғир остида қолиб кетганлиги, қўриқлашга улгурмаганлиги сабабли ишчилар томонидан талон-торож қилиб кетилганлигини, бу ҳақда оғзаки тарзда Митан пахта тозалаш заводи директорига айтганлигини, лекин улар унга “ўзларинг қўриқлаб, ўзларинг қаранглар” деб айтганлигини, бироқ у бу ҳақида ёзма тарзда бирор бир юқори ташкилотга мурожаат қилмаганлигини, ушбу камомад унга ишониб топширилган пахта ва чигитни қўриқлаш чораларини кўраолмаганлиги сабабли келиб чиққанлигини, аниқланган зарарни тергов даврида нақд пул ҳисобида тўлиқ қоплаб берганлигини, қилмишини оқибатини англаб етганлигини, қилмишидан чин кўнгилдан пушаймонлигини, қарамоғига икки нафар вояга етмаган фарзанди ва турмуш ўртоғи бўлиб, оилада ягона боқувчи эканлигини, муқаддам судланмаганлигини инобатга олиб, қонуний енгиллик беришни сўради.

Судланувчи Хатамов Камолиддин Абдихакимовичнинг айби, унинг ўз айбига тўлиқ иқрорлик билдириб берган кўргазмасидан ташқари, судда сўроқ қилинган фуқаровий даъвогар ва гувоҳларнинг кўргазмалари билан ҳамда ишда мавжуд бошқа обектив далиллар йиғиндиси билан ҳам ўз исботини топган.
Жумладан суд мажлисида сўроқ қилинган фуқаровий даъвогар Ибрагимов Шокир Самидинович ўз кўргазмасида, “Зирабулоқ пахта тозалаш” АЖ бош ҳисобчиси лавозимида ишлашлигини, ҳақиқатдан ҳам судланувчи Хатамов Камолиддин Абдихакимович “Оқ олтин” пахта қабул қилиш маскани 2-зона товаршуноси вазифасида ишлаганлигини, у 2018 йил пахта ҳосилидан 4751,4 тонна пахта хом ашёсини ўзининг жавобгарлигига қабул қилиб олиб, мулкий манфаат кўриш мақсадида 2018 йил пахта ҳосилини қайта ишлашдан олинган ўзининг жавобгарлигида бўлган 42,3 тонна 45419,3 минг сўмлик пахта толаси ҳамда 115010,8 минг сўмлик 219,4 тонна пахта техник чигитини жами қиймати 160430,1 минг сўмлик пахта толаси ва техник чигитини жамият ҳудудидан тозалаш ва қайта ишлаш мақсадида олиб кетиб, ушбу мол мулкларни бошқа шахсларга сотиб юбориб, жамиятга тегишли бўлган жами 160430,1 минг сўмлик мол-мулкларини ўзлаштириш йўли билан талон-торож қилганлигини туман прокуратурасига терговга келиб билганлиги, жиноят иши бўйича аниқланган 160430,1 минг сўмлик зарар судланувчи К.Хатамов томонидан тергов даврида нақд пул ҳисобида, “Зирабулоқ пахта тозалаш” АЖнинг ҳисоб рақамига тўлиқ тўлаб берилганлигини, шу сабабли судланувчи К.Хатамовга нисбатан даъвоси йўқлигини ва унга қонуний енгиллик беришни сўради.

Судда сўроқ қилинган гувоҳ Эшбеков Фармон Мамасолиевич ўз кўргазмасида, 2010 йилдан буён Самарқанд вилоят молиявий назорат бошқармасида, назоратчи тафтишчи вазифасида ишлаб келаётганлигини, хизмат вазифасига бюджет маблағларини мақсадли ишлатилишини назорат қилиш, текшириш ва тафтиш ўтказиш ва бошқа шунга ўхшаш вазифалар киришлигини, Ўзбекистон Республикаси Вазирлар Маҳкамасининг 2019 йил 12 февралдаги 116-сонли қарорига асосан 2018 йил ҳосили пахта хом ашиёсини қайта ишлаш, экспортга ва республика истеъмолчиларга пахта толасини етказиб бериш якуни буйича Самарқанд вилоятидаги пахта тозалаш корхоналари, пахта терминаллари ҳамда пахта тўқимачилик ишлаб чиқаришлари ва кластерларида пахта хомашёсини қайта ишлаш, пахта толасини ишлаб чиқариш, юклаш ва пахта толасини қолдиқлари (шу жумладан 2017 йил ҳосили қолдиқлари) хажмини хатловдан ўтказиш ҳамда Ўзбекистон Республикаси Молия вазири томонидан 2019 йил 7 январда тасдиқланган Давлат молиявий назорати бош бошқармасининг 2019 йилда назорат объектларида профилактика, камерал назорат ва давлат молиявий назорати тадбирлари ўтказиш режасининг 47-бандига мувофиқ “Ўзпахтасаноат” акциядорлик жамияти тизимидаги “Зирабулоқ пахта тозалаш” акциядорлик жамиятига қабул қилинган пахта хом-ашёси ва уни қайта ишлашдан олинган тайёр маҳсулотлар ҳаракати ҳисоби ва ҳисоботлари ҳаққонийлигини, пахта хом-ашёсидан қайта ишлашдан олинган тайёр маҳсулотлар ҳақиқий миқдорини ҳамда ишлаб чиқариш куйиндиларининг тасдиқланган нормативларга мувофиқлиги юзасидан танлов йўли билан давлат молиявий назоратидан ўтказилганлиги, тақдим қилинган маълумотларга кўра, “Оқ-олтин” пахта қабул қилиш маскани 2-зона товаршуноси моддий жавобгар шахс К.Хатамов томонидан жами 4754.1 тонна 16068178.9 минг сўмлик пахта хом-ашёси қабул қилинган бўлиб, расмийлаштирилган ҳужжатларга асосан тайёрланган пахта хом-ашёси навлари бўйича, жумладан 1-нав 4143.9 тонна 14418 258.9 минг сўмлик, 2-нав 235.7 тонна 748426.6 минг сўмлик, 3-нав 235.7 тонна 658 013.0 минг сўмлик, 4-нав 110.2 тонна 218458.2 минг сўмлик ва 5-нав 28.6 тонна 25 022.1 минг сўмлик пахта хом-ашёси қабул қилинганлиги, судланувчи Хатамов  Камолиддин Абдихакимович томонидан қабул қилиб олинган 4751.4 тонна пахта хом ашёсини белгиланган меъёр бўйича олинадиган пахта толаси билан таъминламаслик оқибатида  42.3 тонна 45 419.3 минг сўмлик, шундан 3-сортдан 1.2 тонна 3 357.8 минг сўм, 4-сортдан 12.5 тонна 17 039.4 минг сўм, 5-сортдан 28.6 тонна 25 022.1 минг сўм, пахта хом-ашёсидан камомадга йўл қўйилганлиги аниқланганлиги, шунингдек 2018 йл пахта хосилини қайта ишлашдан олинган чигит махсулотларининг кирим-чиқими, сақланиши ва сотилиши бўйича тақдим қилинган бирламчи ҳужжатлар асосида тахлил қилинганда К.Хатамов жавобгарлигида бўлган 219.4 тонна 115010.8 минг сўмлик техник чигитдан камомад борлиги аниқланганлигини баён қилди.

Гувоҳ Байнаев Мамаюсуф Ачилович суд мажлисидаги кўргазмасида, “Зиёвуддин пахта тозалаш” АЖ тайёрлов бўлими бошлиғи лавозимида 2017 йил декабрь ойидан буён ишлаб келаётганлиги, хизмат вазифасига пахта терими мавсумида пахтани қабул қилиш ва сақланишини таъминлаш каби вазифалар киришини, 2018 йилда пахта терими вақтида “Зирабулоқ пахта тозалаш” АЖга қарашли, “Оқ-олтин” пахта қабул қилиш маскани билан пахта хом ашёсини қайта ишлаш бўйича шартнома тузилганлиги, шартномага асосан “Оқ-олтин” пахта қабул қилиш маскани ходимлари томонидан пахта хом ашёси “Зиёвуддин пахта тозалаш” АЖга олиб борилганлиги, у ерда пахта хом ашёси қайта ишланиб, тола ва чигитга ажратилганлигини, сўнг “Оқ-олтин” пахта қабул қилиш маскани ходимларининг ўзлари тола ва чигитни олиб чиқиб кетганлигини, уларнинг заводига фақатгина пахтани қайта ишлаб, тола ва чигитини ажратиб берганлиги учун хизмат ҳақи берилганлигини, “Оқ-олтин” пахта қабул қилиш маскани ходимларининг ўзлари, қаровуллари билан биргаликда пахта хом ашёсини “Зиёвуддин пахта тозалаш” АЖга олиб бориб, у ерда тегирмондан ўтказиб, чиққан чигит ва толасини олиб кетишганлигини, пахта хом ашёсини тола ва чигитнинг сақланиши учун улар жавоб бермаслигини, улар фақатгина олиб борилган пахта хом ашёсини тегирмондан ўтказиб берганлигини, пахта толаси, чигитнинг сақланиши учун пахта хом ашёсини олиб борган завод ходимларининг ўзлари жавобгар бўлишини, унинг “Оқ-олтин” пахта қабул қилиш масканидан олиб борилган пахта хом ашёси, толаси ёки чигитининг ўғирлаб кетилганлигидан хабари йўқлигини, у фаолият олиб бораётган заводда бундай ҳолатлар бўлиши мумкин эмаслинини баён қилди.

Судланувчи Хатамов Камолиддин Абдихакимовичнинг айби, дастлабки тергов давомида гувоҳ тариқасида сўроқ қилинган ва судда сўроқ баённомасидаги кўргазмаси ўқиб эшиттирилган Ғ.Бахрановни кўргазмаси билан ҳамда жиноят ишининг дастлабки тергов ҳужжатлари, яъни; 
(ж.и.1.и.в.9-244) Самарқанд вилоят молиявий назорат бошқармаси тафтишчиси томонидан “Ўзпахтасаноат” АЖ тизимидаги “Зирабулоқ пахта тозалаш” АЖ да ўтказилган давлат молиявий назорати натижаси юзасидан тузилган далолатнома ва саноқ далолатномаси ҳамда унга илова қилинган ҳужжатлар, 
(ж.и.2.и.в.81-82) “Ўзпахтасаноат” АЖ тизимидаги “Зирабулоқ пахта тозалаш” АЖ га етказилган зарар тўлиқ қопланганлигини тасдиқловчи тўлов квитанциялари ҳамда ишда мавжуд бошқа ҳужжатлар билан ҳам тўлиқ ўз исботини топган.

Суд, дастлабки тергов органи томонидан судланувчи Хатамов Камолиддин Абдихакимовичнинг “Айбдорга ишониб топширилган ва унинг ихтиёрида бўлган ўзганинг жуда кўп миқдордаги мулкини ўзлаштириш йўли билан талон-торож қилиш” да ифоданган жиноий ҳаракати дастлабки тергов органи томонидан Ўзбекистон Республикаси ЖК нинг 167-моддаси 3-қисми «а» банди билан тўғри квалификация қилинган деб ҳисоблайди.

Суд, судланувчи Хатамов Камолиддин Абдихакимовичга жазо тайинлашда, унинг содир этган жинояти қасддан содир этилган оғир жиноят деб ҳисоблаб, унинг айбига тўлиқ иқрор ва қилмишидан чин кўнгилдан пушаймонлигини, жиноят оқибатида етказилган зарар ўрни тўлиқ бартараф қилганлигини унинг жазони енгиллаштирувчи ҳолатлар деб, унинг жазони оғирлаштирувчи ҳолатлар мавжуд эмас деб ҳисоблайди.

Суд, судланувчи Хатамов Камолиддин Абдихакимовичга нисбатан жазо тури ва меъёрини белгилашда, Ўзбекистон Республикаси Олий суди Пленумининг 2006 йил 3 февраль кунги “Судлар томонидан жиноят учун жазо тайинлаш амалиёти тўғрисида” ги 1-сонли қарорининг 1-бандида “Судларнинг эьтибори жиноят учун жазо тайинлашда қонунийлик, инсонпарварлик, одиллик ва жавобгарликнинг муқаррарлиги принципларига қатьий амал қилишга қаратилиши”, 3-бандида “ЖК нинг 8,54-моддалари мазмунига кўра, жазо адолатли бўлиши–ҳар бир ҳолатда индивидуал тайинланиши, жиноятнинг хусусияти ва ижтимоий хавфлилик даражасига, айбдорнинг шахсига, шунингдек, жазони енгиллаштирувчи ва оғирлаштирувчи ҳолатларга мувофиқ бўлиши”, Қарорнинг 37-бандида, “ЖК нинг 57-моддасига мувофиқ, содир этилган жиноятнинг ижтимоий хавфлилик даражасини жиддий камайтирувчи ҳолатлар аниқланган тақдирда, Жиноят кодекси Махсус қисми моддаси санкциясида назарда тутилган энг кам жазодан ҳам камроқ ёки шу моддада назарда тутилмаган бошқа енгилроқ жазо тайинланиши мумкин. Бунда, қонунга мувофиқ, судлар, нафақат шахс жиноят содир этиш вақтида кўзланган мотив ва мақсад, айб шакли ва даражасини, балки айбдорнинг шахси, жиноят иштирокчилари орасидаги роли, жиноят содир этилиш пайтидаги ёки содир этилганидан кейинги ҳулқ-атвори, жиноятни содир этиш сабаблари ва бунга олиб келган шарт-шароитни ҳам эътиборга олишлари лозим” деб, Қарорнинг 15-моддасига кўра, «Судларга жарима тариқасидаги жазо турини нафақат ижтимоий ҳавфи катта бўлмаган ва унча оғир бўлмаган жиноятлар содир этишда айбдор деб топилган шахсларга нисбатан ҳам, агарда бу жазо қонун санкциясида назарда тутилган бўлса, кенгроқ қўллаш тавсия этилсин» деб кўрсатилган раҳбарий тушунтиришларига риоя қилиб, судланувчи Хатамов Камолиддин Абдихакимовичга нисбатан жарима жазоси тайинлашни ҳамда унинг айбига иқрор ва қилмишидан чин кўнгилдан пушаймонлиги, муқаддам судланмаганлиги, оилада ягона боқувчи бўлиб, қарамоғида фарзандлари борлиги, жиноят оқибатида етказилган зарар ўрни тўлиқ бартараф қилинганлигини, фуқаровий даъвогарнинг даъвоси йўқлигини, яшаш жойидан ижобий тавсифланганлигини инобатга олиш билан бир қаторда жиноят қонунининг одиллик ва инсонпарварлик тамойилларидан келиб чиқиб, юқорида қайд этилган ҳолатларни у томонидан содир этилган жиноятни ижтимоий хавфлилик даражасини жиддий камайтирувчи ҳолатлар деб ҳисоблаб, унга ЖК нинг 57-моддасини татбиқ қилишни ва у томонидан содир этилган ЖК нинг 167-моддаси         3-қисми санкциясида назарда тутилган жарима жазосининг энг кам қисмидан ҳам камроқ жазо тайинлашни лозим топди.

Суд, судланувчи Хатамов Камолиддин Абдихакимович жиноятни ўз мансаб лавозими билан боғлиқ ҳолда қасддан содир қилганлигини инобатга олиб, унга ЖК нинг 45-моддаси тартибида, қўшимча жазо сифатида мансабдор ва моддий жавобгар шахс вазифаларида ишлаш ҳуқуқидан махрум қилиш жазоси тайинлашни лозим топади.

Суд, жиноят иши бўйича, ашёвий далил тариқасида эътироф этилган текшириш ҳужжатлари жиноят ишига қўшилганини эътиборга олишни ҳамда жиноят оқибатида етказилган зарар “Зирабулоқ пахта тозалаш” АЖ ҳисобига судланувчи Хатамов Камолиддин Абдихакимович томонидан нақд пул ҳисобида тўлиқ қопланганлигини инобатга олади.

Бинобарин суд, юқоридагиларга кўра, Ўзбекистон Республикаси ЖПК нинг 454-457, 463, 465-468, 471-473 моддаларини қўллаб ҳукм қилади. 
ҲУКМ

Судланувчи Хатамов Камолиддин Абдихакимович (Xatamov Kamoliddin Abdixakimovich), Ўзбекистон Республикаси ЖК нинг          167-моддаси 3-қисми «а» банди билан айбли деб топилсин.

  
  Унга, ЖК нинг 167-моддаси 3-қисми «а» бандига кўра, ЖК нинг             45-моддасини қўллаб, 2 (икки) йил муддатга мансабдор ва моддий жавобгар шахс лавозимларида ишлаш ҳуқуқидан маҳрум қилиниб,         ЖК нинг 57-моддасини татбиқ қилиб, энг кам ойлик иш ҳақининг           120 (бир юз йигирма) баравари миқдорида, 26.760.000 (йигирма олти миллион етти юз олтмиш) сўм жарима жазоси тайинлансин ва давлат даромадига ундирилсин.

Судланувчи Хатамов Камолиддин Абдихакимовичга нисбатан қўлланилган муносиб ҳулқ атворда бўлиш ҳақидаги тилхат эҳтиёт чораси ҳукм қонуний кучга киргандан сўнг бекор қилинсин.

Жиноят оқибатида “Ўзпахтасаноат” АЖ тизимидаги “Зирабулоқ пахта тозалаш” АЖ га етказилган зарар тўлиқ қопланганлиги эътироф этилсин.
Ҳукмдан норози томон ўн кун муддат ичида, судланувчи эса ҳукм нусхасини олган кундан бошлаб, шу муддат ичида, ушбу туман суди орқали жиноят ишлари бўйича Самарқанд вилоят судига апелляция тартибида, шикоят ёки протест келтиришлари мумкин.

Раислик қилувчи        

                                            И.Карабаев

Ҳукм нусхаси аслига тўғри 
                                  И.Карабаев

